
WeProsper:  
Muungano wa Kimataifa  
wa Uwezeshaji wa  
Wanawake Kiuchumu

WeProsper ni muungano wa kimataifa unaoendeleza 
uwezeshaji wa wanawake kiuchumi (WEE) kwa 
kujihusisha na utetezi wa kimkakati ili kuendeleza 
usawa wa kijinsia, kushughulikia vikwazo vya 
kimuundo, na kukuza sauti na nguvu za wanawake 
na wasichana kama washirika muhimu katika 
uchumi. Tunashirikiana, ili kujenga na kutumia 
msingi wa ushahidi wa kimataifa kuhusu uwezeshaji 
wa wanawake kiuchumi kwa kutumia mbinu ya 
utetezi wa haki za wanawake na mwingiliano wa 
utambulisho ili kubuni sera ya kimataifa, kuongeza 
ufadhili kwa WEE, na kuunga mkono ustawi wa 
wanawake na wasichana katika utofauti wao wote. 

Wakati Muhimu 
kwa Uwezeshaji wa 
Wanawake Kiuchumi
Uwezeshaji wa Wanawake kiuchumi (WEE) ni muhimu kwa 
haki za wanawake, kwa ustawi, ushawishi, mamlaka, na 
usawa wao, na pia kwa mafanikio ya biashara na uchumi. 
Hata hivyo, ikilinganishwa na ukosefu wa usawa wa kijinsia 
katika elimu na afya ambao umepungua, ukosefu wa usawa 
wa kijinsia katika ushiriki wa kiuchumi na fursa za kiuchumi 
umesalia kuwa kubwa na uliochukua muda mrefu, hata 
kabla ya COVID-19. Baraza la Uchumi Duniani linakadiria 
kuwa kwa kutumia kiwango cha sasa, itachukua miaka 
276.6 ili kuziba pengo hili la ukosefu wa usawa wa kijinsia. 
Zaidi ya hayo, COVID imerudisha nyuma mafanikio ambayo 
yalikuwa yamefikiwa baada ya juhudi kubwa duniani kote 
katika uwezeshaji wa wanawake kiuchumi, ukiathiri kazi 
za wanawake, biashara, kazi za utunzaji zisizo na malipo, 
upatikanaji wa fedha na rasilimali muhimu, na viwango vya 
umaskini. Ni wakati muhimu wa kuunga mkono WEE — ili 
wanawake na familia zao wapate riziki, kuhakikisha ufufuaji 
wa uchumi ulio shirikishi na endelevu,na kuhakikisha kuwa 
hatua zinapigwa katika kufikia usawa wa kijinsia.

WeProsper ilibuniwa ili kuchochea hatua za kimataifa 
katika uwezeshaji wa wanawake kiuchumi katika wakati 
huu muhimu wa kukabiliana na COVID na katika mwongo 
wa utendakazi mwingi ili kufikia Malengo ya Maendeleo 
Endelevu na ajenda ya 2030 ya Umoja wa Mataifa.. 
Tunaamini kwamba lazima sera na ufadhili uimarishwe zaidi 
kuliko hapo awali ili kuzuia vikwazo, na vilevile ili kuanza 
kuona maendeleo makubwa katika mbinu za kujipatia 
riziki, fursa, na haki ya kiuchumi na haki za wanawake na 
wasichana duniani kote. Uanachama wetu wa kimataifa 
unajumuisha kundi lenye uanuwai wa zaidi ya mashirika 
30 ya uraia ya ndani, ya kikanda, na ya kimataifa, taasisi 
za kitaaluma, mashirika ya kutetea haki za binadamu, 
makundi yanayoongozwa na wanawake na yanayotetea haki 
za wanawake, na mashirika ya sekta ya kibinafsi ambayo 
yanazingatia masuala katika wigo wa WEE. WeProsper 
umeungana na sekta zote na ulimwengu wote ili kutumia 
kina na upana wa maarifa na uzoefu wetu ili kuleta utetezi 
wa kimkakati wa WEE kupitia mapendekezo ya sera yenye 
msingi wa ushahidi uliotokana na uchunguzi na ufadhili.

WeProsper inaongozwa 
na kanuni zifuatazo:

Kutumia mbinu ya 
utetezi wa haki 
za wanawake, na 
mwingiliano wa 
utambulisho 

1

Kuunganisha na 
kuinua ukuaji wa 
kijumla wa WEE
 

2

Kukabili vikwazo vya 
kimuundo na vya 
kimfumo kwa WEE 

3

Kujenga uwezo na 
kuimarisha sauti za 
wanawake katika 
Nchi zenye Mapato 
Duni na Kati

4

Kujenga na 
kutumia msingi 
wa ushahidi 
wa kimataifa 
kuhusu WEE

5

Kushiriki katika 
utetezi wa kimkakati, 
unaotegemea 
ushahidi 

6

Kuwezesha 
michakato ya 
kiuchumi na 
maendeleo iliyo 
shirikishi na endelevu

7

Kukuza  
uwajibikaji

8

Uzinduzi wa Muungano wa Kimataifa  
wa Uwezeshaji wa Wanawake Kiuchumi
Mbinu ya Ujumla ya WeProsper kwa WEE
WeProsper inatambua kuwa uwezeshaji wa wanawake kiuchumi unafafanuliwa kwa njia nyingi tofauti, lakini mara 
nyingi, fasili hizi ni finyu sana na husababisha mbinu za vitengo vidogo vidogo kwa WEE ambazo hazishughulikii 
masuala ya kimuundo na masuala yanayohusiana na haki.  Ushahidi uko wazi: bila kushughulikia masuala ya 
kimuundo na kuunga mkono haki zao, maendeleo kwenye WEE yatakwama. WeProsper unachukua mtazamo kamili 
kwa WEE, ambao haulengu tu kuwaingiza wanawake kwenye nafasi za ajira au kuwaunga mkono kama wajasiriamali 
(ingawa hizi ni sehemu muhimu za WEE), bali kushughulikia masuala ya kimuundo na ya kimfumo ambayo hubaini 
matokeo ya uchumi. Haya ni pamoja na:

Miundo ya kijamii: 
Kanuni za jinsia: Kanuni kuhusu ugavi wa kazi kwa misingi 
ya kijinsia, kazi "zinazowafaa" wanawake, na hali ya chini ya 
wanawake inazuia uwezo wao wa kupata kazi zenye staha 
na kuendeleza unyanyasaji wa kijinsia, pamoja na athari za 
kiuchumi na athari kwa ustawi wao katika maisha yao yote. 

Kazi ya utunzaji isiyo na malipo: Ulimwenguni, majukumu 
ya kazi ya utunzaji isiyo na malipo huwazuia asilimia 42 ya 
wanawake, na asilimia sita pekee ya wanaume, kufanya kazi 
yenye malipo na huchangia siku ndefu za kazi na ukosefu wa 
wakati wa kupumzika na kujipurudisha kwa wanawake. 

Nafasi za ajira: 
Ukosefu wa usawa wa kijinsia katika maeneo ya kazi: 
Ubaguzi, vikwazovya kisheria, na majukumu mengi ya 
utunzaji na kazi za nyumbani zisizo na malipo huwafanya 
wanawake wengi kung’ang’ania nafasi chace za kazi, mara 
nyingi katika ajira hatarishi, na yenye athari mbaya kwa 
malipo, marupurupu, na mazingira ya kazi.

Kazi nzuri: Wengi wa wafanyakazi wanawake wako katika 
sekta ya jua kali, wanakosa kulindwa na sheria zinazowalinda 
wafanyakazi na kupata faida kama vile pensheni, bima ya 
afya, au likizo ya ugonjwa. Ukosefu wa usawa wa kijinsia 
katika mishahara umeendelea kuwa donda sugu, hali 
kadhalika ubaguzi na unyanyasaji, ambao unawanyima 
kazi zenye staha. Asilimia 50 ya wanawake wanakabiliwa na 
ubaguzi, dhuluma, na unyanyasaji kazini katika maisha yao.

Haki za kisheria: 
Haki za ardhi: Ukosefu wa usawa katika haki za ardhi, ikiwa ni 
pamoja na sheria kuhusu urithi, huchangia ukosefu wa usawa 
wa kijinsia katika umiliki wa ardhi, ambao mara nyingi ndio 
tegemeo kuu la kupata riziki. Wanawake wanamiliki kati ya 
5-20% ya ardhi ya kilimo katika nchi zinazoendelea. 

Haki za kiuchumi: Wanawake wana robo tatu pekee ya haki 
za kisheria ikilinganishwa na wanaume zilizo muhimu kwa 
kujumuishwa kiuchumi, kama vile malipo sawa kwa kazi 
sawa na wanakabiliwa na sheria zinazowazuia kuajiriwa 
katika taaluma fulani.

Sera za uchumi wa kiwango cha juu: 
Uwezo wa kifedha: Kuendeleza WEE kunahitaji ufadhili 
mkubwa kutoka kwa serikali, na vipengele vingi vya sera ya 
uchumi wa kiwango cha juu ni muhimu ili kuhakikisha kuwa 
kuna uwezo wa kifedha kwa uwekezaji huu, ikiwa ni pamoja na 
sera za kodi, fedha, bajeti na udhibiti wa deni.  

Mpango wa kuruzuku jamii: Muundo wa mifumo ya kuruzuku 
jamii ni muhimu katika kubainisha iwapo wanawake wana 
ufikiaji sawa na rasilimali za kuwasaidia kupata riziki yao, 
hasa ikizingatiwa kuwa katika nchi nyingi, wanawake wengi 
wako katika sekta ya uchumi isiyo rasmi.  

Kujenga na Kutumia Msingi wa 
Ushahidi wa Kimataifa kwenye WEE
Uanachama wa WeProsper unaotoka kwenye sekta 
mbalimbali unatupa ushahidi mwingi, na tunafanya kazi 
kwa pamoja ili kuunganisha aina mbalimbali za utafiti na 
ushahidi kutoka kwa uzoefu wa wanawake, wasichana, 
na makundi yaliyotengwa kihistoria kutoka duniani 
kote. Uwezeshaji wa wanawake kiuchumi ni mada 
changamano yenye vipengele vingi inapotazamwa kwa 
ujumla, unaohitaji viashirio thabiti na data ya jinsia 
tofauti ili kupima vipengele hivi na kutathmini mabadiliko 
ambayo yametokea kwa wakati fulani. Wanachama wetu 
wamejitolea katika utetezi wa data bora zaidi ya jinsia, 
na tunashiriki katika mijadala nzuri kuhusu kipimo cha 
WEE, kama vile Ushirikiano wa Mafunzo ya Umuhimu 
wa Zana na Viashirio vya Kipimo cha WEE.   Juhudi hizi 
hujenga maarifa mengi na ya kina, ambayo kutokana 
nayo tunafanya kazi kama daraja muhimu kutoka kwa 
utafiti hadi kubuniwa kwa sera, kubuni mapendekezo 
yanayotokana na utafiti ambayo huwawezesha watungaji 
sera kuharakisha maendeleo ya WEE ipasavyo. 

Kushirikiana Ulimwenguni ili 
Kuharakisha Maendeleo katika WEE
Kwa mtazamo wetu wa kijumla, unaotegemea ushahidi 
na uanachama anuwai, WeProsper uko tayari kupanua 
mtazamo wake na kuboresha mazungumzo kuhusu 
WEE katika ngazi ya kimataifa, ikiangazia kwa kina 
vipengele mahususi vya muktadha na ukosefu wa 
usawa unaowakumba makundi mengi ya wanawake na 
wasichana. Ni muhimu kuangazia njia ambazo rangi, 
kabila, tabaka, uraia, ulemavu, dini, mwelekeo wa 
kijinsia, utambulisho wa kijinsia na umri, miongoni mwa 
mambo mengine, huingiliana ili kubainisha matokeo ya 
kiuchumi kwa wanawake na wasichana. Muungano wetu 
wa kimataifa hufanya kazi kwa karibu na miungano ya nchi 
na ya kikanda na mashirika ya mashinani ili kuhakikisha 
kwamba vipimo hivi vya WEE, pamoja na vipengele vya 
mazingira wezeshi vya eneo fulani na nchi mahususi, 
vinatumika kubuni mapendekezo yetu yanayotegemea 
ushahidi na utetezi wa kimkakati.

WeProsper inajihusisha na utetezi wa kimkakati kwa:
• Mifumo endelevu na shirikishi ya kiuchumi, ambayo 

inaunga mkono kazi na mbinu za kujipatia riziki zenye 
staha na umiliki sawa wa mali; 

• Kazi ya utunzaji kutambuliwa, kutuzwa, kuwakilishwa, 
na kugawanywa kwa usawa kati ya wanafamilia na kati 
ya familia na serikali;

• Wanawake na wasichana katika uanuwai wao wote 
wawe na uwezo na usemi sawa katika kufanya 
maamuzi, ikiwa ni pamoja na uhuru kutoka kwa 
unyanyasaji na dhuluma, kuhusika katika maamuzi 
ya kuchagua shughuli za kiuchumi wanazoshiriki, fidia 
ya haki, na ufikiaji sawa wa kile ambacho wanahitaji ili 
kuishi, na kustawi; na

• Watunga sera na taasisi za kimataifa kuangazia kwa 
kina mahitaji ya wanawake na wasichana na kubuni, 
kutekeleza, na kufadhili masuluhisho shirikishi, yenye 
msingi wa ushahidi, ya utetezi wa haki za wanawake, ya 
mwingiliano na ya mageuzi ya kijinsia kwa changamoto 
zinazowakabili.

https://www.cgdev.org/project/womens-economic-empowerment-wee-measurement-learning-collaborative
https://www.cgdev.org/project/womens-economic-empowerment-wee-measurement-learning-collaborative

Jiunge Nasi  
ili Tupige  
Hatua Kubwa
Sauti na uzoefu zaidi huimarisha utetezi wetu zaidi 
katika wakati huu muhimu. WeProsper unaalika 
mashirika ya kiraia ya ndani, kikanda na kimataifa, 
taasisi za kitaaluma, mashirika ya utetezi, makundi 
yanayoongozwa na wanawake na yanayotetea haki za 
wanawake, na mashirika ya sekta ya kibinafsi ambayo 
yangependa kuchangia katika lengo na maono ya pamoja 
ya muungano kujiunga nasi! Wanachama wa Muungano 

hushiriki maarifa mara kwa mara kupitia barua pepe 
na hukutana kila baada ya miezi mitatu; vikundi vyetu 
vya kazi vinapanga mikakati ya utetezi na ya kupitisha 
ujumbe, kushiriki maarifa na utafiti, na kuongeza 
maarifa na uwezo wao kuhusu WEE. 

Kwa maelezo zaidi na kujiunga, 
wasiliana na Kelsey Harris (kharris@icrw.org) 

